
(ஶ்ரீமஹாபா ⁴ரதே  பீ ⁴ஷ்மபர்வணி  பஞ்சஷஷ்டிதமோத் ⁴
யாயே  ஶ்லோ : 47)

விஶ்வாவஸுர்விஶ்வமூர்திர்விஶ்வேஶோ
விஷ்வக்ஸேனோ  விஶ்வகர்மா  வஶீ  ச  ।
விஶ்வேஶ்வரோ  வாஸுதே ³வோஸி  தஸ்மா -
-த் ³யோகா ³த்மானம்  தை ³வதம்  த்வாமுபைமி  ॥  47 ॥

ஜய  விஶ்வ  மஹாதே ³வ  ஜய  லோகஹிதேரத  ।
ஜய  யோகீ ³ஶ்வர  விபோ ⁴ ஜய  யோக ³பராவர  ॥  48 ॥

பத் ³மக ³ர்ப ⁴ விஶாலாக்ஷ  ஜய  லோகேஶ்வரேஶ்வர  ।
பூ ⁴தப ⁴வ்யப ⁴வன்னாத ² ஜய  ஸௌம்யாத்மஜாத்மஜ  ॥  49 ॥

அஸங்க் ³யேயகு ³ணாதா ⁴ர  ஜய  ஸர்வபராயண  ।
நாராயண  ஸுது ³ஷ்பார  ஜய  ஶார்ங்க ³த ⁴னுர்த ⁴ர  ॥  5௦  ॥

ஜய  ஸர்வகு ³ணோபேத  விஶ்வமூர்தே  நிராமய  ।
விஶ்வேஶ்வர  மஹாபா ³ஹோ  ஜய  லோகார்த ²தத்பர  ॥  51 ॥

மஹோரக ³வராஹாத் ³ய  ஹரிகேஶ  விபோ ⁴ ஜய  ।
ஹரிவாஸ  தி ³ஶாமீஶ  விஶ்வாவாஸாமிதாவ்யய  ॥  52 ॥

வ்யக்தாவ்யக்தாமிதஸ்தா ²ன  நியதேன்த் ³ரிய
ஸத்க்ரிய  ।
அஸங்க் ³யேயாத்மபா ⁴வஜ்ஞ  ஜய  க ³ம்பீ ⁴ரகாமத ³ ॥  53 ॥

அனந்தவிதி ³த  ப் ³ரஹ்மன்  நித்யபூ ⁴தவிபா ⁴வன  ।
க்ருதகார்ய  க்ருதப்ரஜ்ஞ  த ⁴ர்மஜ்ஞ  விஜயாவஹ  ॥  54 ॥

கு ³ஹ்யாத்மன்  ஸர்வயோகா ³த்மன்  ஸ்பு ²ட  ஸம்பூ ⁴த  ஸம்ப ⁴
வ  ।
பூ ⁴தாத் ³ய  லோகதத்த்வேஶ  ஜய  பூ ⁴தவிபா ⁴வன  ॥  55 ॥

ஆத்மயோனே  மஹாபா ⁴க ³ கல்பஸங்க்ஷேபதத்பர  ।
உத் ³பா ⁴வனமனோபா ⁴வ  ஜய  ப் ³ரஹ்மஜனப்ரிய  ॥  56 ॥



நிஸர்க ³ஸர்க ³னிரத  காமேஶ  பரமேஶ்வர  ।
அம்ருதோத் ³ப ⁴வ  ஸத் ³பா ⁴வ  முக்தாத்மன்  விஜயப்ரத ³ ॥  57
॥

ப்ரஜாபதிபதே  தே ³வ  பத் ³மனாப ⁴ மஹாப ³ல  ।
ஆத்மபூ ⁴த  மஹாபூ ⁴த  ஸத்வாத்மன்  ஜய  ஸர்வதா ³ ॥  58 ॥

பாதௌ ³ தவ  த ⁴ரா  தே ³வீ  தி ³ஶோ  பா ³ஹு  தி ³வம்  ஶிர : ।
மூர்திஸ்தேஹம்  ஸுரா : காயஶ்சன்த் ³ராதி ³த்யௌ  ச
சக்ஷுஷீ  ॥  59 ॥

ப ³லம்  தபஶ்ச  ஸத்யம்  ச  கர்ம  த ⁴ர்மாத்மஜம்  தவ  ।
தேஜோக் ³னி : பவன : ஶ்வாஸ  ஆபஸ்தே  ஸ்வேத ³ஸம்ப ⁴வா : ॥  6௦  ॥

அஶ்வினௌ  ஶ்ரவணௌ  நித்யம்  தே ³வீ  ஜிஹ்வா  ஸரஸ்வதீ  ।
வேதா ³: ஸம்ஸ்காரனிஷ்டா ² ஹி  த்வயீத ³ம்  ஜக ³தா ³ஶ்ரிதம்
॥  61 ॥

ந  ஸங்க் ³யா  ந  பரீமாணம்  ந  தேஜோ  ந  பராக்ரமம்  ।
ந  ப ³லம்  யோக ³யோகீ ³ஶ  ஜானீமஸ்தே  ந  ஸம்ப ⁴வம்  ॥  62 ॥

த்வத் ³ப ⁴க்தினிரதா  தே ³வ  நியமைஸ்த்வாம்  ஸமாஶ்ரிதா :
।
அர்சயாம : ஸதா ³ விஷ்ணோ  பரமேஶம்  மஹேஶ்வரம்  ॥  63 ॥

ருஷயோ  தே ³வக ³ன்த ⁴ர்வா  யக்ஷராக்ஷஸபன்னகா ³: ।
பிஶாசா  மானுஷாஶ்சைவ  ம்ருக ³பக்ஷிஸரீஸ்ருபா : ॥  64 ॥

ஏவமாதி ³ மயா  ஸ்ருஷ்டம்  ப்ருதி ²வ்யாம்
த்வத்ப்ரஸாதஜ ³ம்  ।
பத் ³மனாப ⁴ விஶாலாக்ஷ  க்ருஷ்ண  து ³:க ²ப்ரணாஶன  ॥  65 ॥

த்வம்  க ³தி : ஸர்வபூ ⁴தானாம்  த்வம்  நேதா  த்வம்  ஜக ³த் ³
கு ³ரு : ।
த்வத்ப்ரஸாதே ³ன  தே ³வேஶ  ஸுகி ²னோ  விபு ³தா ⁴: ஸதா ³ ॥  66 ॥

ப்ருதி ²வீ  நிர்ப ⁴யா  தே ³வ  த்வத்ப்ரஸாதா ³த்ஸதா ³ப ⁴வத்
।
தஸ்மாத் ³ப ⁴வ  விஶாலாக்ஷ  யது ³வம்ஶவிவர்த ⁴ன : ॥  67 ॥

த ⁴ர்மஸம்ஸ்தா ²பனார்தா ²ய  தை ³த்யானாம்  ச  வதா ⁴ய  ச  ।
ஜக ³தோ  தா ⁴ரணார்தா ²ய  விஜ்ஞாப்யம்  குரு  மே  ப்ரபோ ⁴ ॥  68
॥



யத்தத்பரமகம்  கு ³ஹ்யம்  த்வத்ப்ரஸாதா ³தி ³த ³ம்  விபோ
⁴ ।
வாஸுதே ³வ  ததே ³தத்தே  மயோத் ³கீ ³தம்  யதா ²தத ²ம்  ॥  69 ॥

ஸ்ருஷ்ட்வா  ஸங்கர்ஷணம்  தே ³வம்
ஸ்வயமாத்மானமாத்மனா  ।
க்ருஷ்ண  த்வமாத்மனோ  ஸாக்ஷீ  ப்ரத் ³யும்னம்
சாத்மஸம்ப ⁴வம்  ॥  7௦  ॥

ப்ரத் ³யும்னாத ³னிருத் ³த ⁴ம்  த்வம்  யம்  விது ³
ர்விஷ்ணுமவ்யயம்  ।
அனிருத் ³தோ ⁴ஸ்ருஜன்மாம்  வை  ப் ³ரஹ்மாணம்  லோகதா ⁴
ரிணம்  ॥  71 ॥

வாஸுதே ³வமய : ஸோஹம்  த்வயைவாஸ்மி  வினிர்மித : ।
[தஸ்மாத் ³யாசாமி  லோகேஶ  சதுராத்மானமாத்மனா। ]
விபஜ ⁴்ய  பா ⁴க ³ஶோத்மானம்  வ்ரஜ  மானுஷதாம்  விபோ ⁴ ॥  72 ॥

தத்ராஸுரவத ⁴ம்  க்ருத்வா  ஸர்வலோகஸுகா ²ய  வை  ।
த ⁴ர்மம்  ப்ராப்ய  யஶ : ப்ராப்ய  யோக ³ம்  ப்ராப்ஸ்யஸி
தத்த்வத : ॥  73 ॥

த்வாம்  ஹி  ப் ³ரஹ்மர்ஷயோ  லோகே  தே ³வாஶ்சாமிதவிக்ரம
।
தைஸ்தைர்ஹி  நாமபி ⁴ர்யுக்தா  கா ³யன்தி  பரமாத்மகம்
॥  74 ॥

ஸ்தி ²தாஶ்ச  ஸர்வே  த்வயி  பூ ⁴தஸங்கா ⁴:
க்ருத்வாஶ்ரயம்  த்வாம்  வரத ³ம்  ஸுபா ³ஹோ  ।
அனாதி ³மத் ⁴யான்தமபாரயோக ³ம்
லோகஸ்ய  ஸேதும்  ப்ரவத ³ன்தி  விப்ரா : ॥  75 ॥

இதி  ஶ்ரீமஹாபா ⁴ரதே  பீ ⁴ஷ்மபர்வணி  பஞ்சஷஷ்டிதமோத் ⁴
யாயே  வாஸுதே ³வ  ஸ்தோத்ரம்  ।

